
XARAJATLARI HISOBINI TASHKIL ETISH VA TASNIFLASHNING IQTISODIY AHAMIYATI  
 
Annotatsiya. Maqolada korxona xarajatlarini tasniflash variantlari, xarajatlar turlarini individual 

xususiyatlar boʻyicha guruhlashning ahamiyati, tasniflashnig ahamiyati koʼrib chiqilgan. Tadqiqotning maqsad 
sifatida xarajatlarini tasniflash variantlari orasida eng optimalini aniqlashga qaratilgan. Buning uchun taniqli 
iqtisodchi olimlar asarlarida tadqiqotlar tahlili olib borish usullaridan foydalanilgan. Muallif tomonidan 
innovatsion mahsulotlar yaratish va mahsulot sifatini yaxshilashga qaratilgan xarajatlarini tasniflash uchun 
takliflar berilgan.  

Kalit soʻzlar: xarajatlar; xarajatlarni kamaytirish; ishlab chiqarish xarajatlari; xarajatlarini tasniflash; 
mahsulotlar, ishlar va xizmatlar ishlab chiqarish. 

ЭКОНОМИЧЕСКОЕ ЗНАЧЕНИЕ ОРГАНИЗАЦИИ И КЛАССИФИКАЦИИ УЧЕТА ЗАТРАТ 

 
Аннотация. В статье рассмотрены варианты классификации затрат предприятия, важность 

классификации видов затрат по индивидуальным характеристикам, важность классификации. Целью 
исследования является определение наиболее оптимального из вариантов классификации затрат в 
качестве цели. Для этого были использованы методы проведения исследовательского анализа в работах 
известных ученых-экономистов. Автором были внесены предложения по классификации затрат на 
инновации, направленные на создание продуктов и повышение качества выпускаемой продукции. 

Ключевые слова:. затрати; снижение затрат; затрати производства; классификация затрат; 
производство продукции, работ и услуг. 

ECONOMIC SIGNIFICANCE OF THE ORGANIZATION AND CLASSIFICATION OF COST 
ACCOUNTING 

 
Abstract. The article will consider options for classifying the costs of an enterprise, consider the importance 

of grouping types of costs by individual characteristics, consider the importance of classification. The purpose of 
the study is to determine the most optimal of the cost classification options as a goal. For this purpose, the methods 
of conducting research analysis in the works of well-known scientists and economists were used. The author made 

proposals on the classification of innovation costs aimed at creating products and improving the quality of 
products. 

Keywords: cost; cost reduction; production costs; cost classification; production of products, works and 
services. 

Kirish. 

Zamonaviy sharoitlarda faoliyat yuritayotgan har bir sanoat korxonasining asosiy 

maqsadi isteʼmolchilarning ehtiyojini qondira oladigan arzon hamda sifatli mahsulot ishlab 

chiqarish asosida yuqori daromad olish hisoblanadi. Har qanday mahsulot ishlab chiqarish esa 

jonli va buyumlashgan mehnat xarajatlari sarfini taqozo qiladi. Bular xom ashyo, materiallar , 

energiya va yoqilgʻi resurslari, ish haqi va boshqa xarajatlar boʻlib, korxona ushbu xarajatlarni 

kamaytirishdan manfaatdordir. 

Xarajatlarni pasaytirish shuningdek mahsulot va ishlab chiqarish rentabelligini oshirish, 

mavjud resurslar bilan ishlab chiqarish hajmini koʻpaytirishning muhim omili boʻlib 

hisoblanadi. Shu sababdan xarajatlarni kamaytirib borish va shu asosda foyda miqdorini 

koʻpaytirish dolzarb masalalardan hisoblanadi.  

Shuni taʼkidlash kerakki, mustaqil taraqqiyotimiz mobaynida sanoat ishlab 

chiqarishning uzluksiz rivojlanishi tufayli nafaqat mahsulotlarning hajmi koʻpaydi va sifati 

yaxshilandi, balki ularni tayyorlash uchun sarflangan xarajatlar miqdori keskin kamaydi va 

oqibat natijada sanoat tarmoqlarining rentabelligi yuqori darajaga koʻtarildi. 

Har qanday ishlab chiqarish moddiy neʼmatlar va xizmatlarni yaratish jarayoni sifatida 

tirik mehnatni ishlab chiqarish vositalari bilan birlashtirishga asoslanadi. Bu jarayon doimiy 

ravishda davom etadi, shuning uchun u doimiy xarajatlarni talab qiladi. Mahsulotlar (ishlar, 

xizmatlar) ishlab chiqarish xarajatlari juda koʻp va xilma-xildir. Xarajatlarning ayrim turlari 

keng tarqalgan, chunki ular mahsulotlar birgalikda ishlab chiqarilganda paydo boʻladi va bir 

nechta turdagi mahsulotlar yoki boʻlinmalarga tegishli boʻlib, shuning uchun ushbu turdagi 

mahsulotlar yoki boʻlinmalarga taqsimlanishi kerak. 

Mahsulotlar (ishlar, xizmatlar) ishlab chiqarish xarajatlarini shakllantirish va ularni 

tasniflash buxgalteriya hisobining eng qiyin yoʻnalishlari hisoblanadi. Ishlab chiqarish 

xarajatlarini hisobga olishni tashkil yetishga ortib borayotgan talablarni taqdim etish zarurati, 

boshqaruv qarorlarini qabul qilishning oʻz vaqtida va samaradorligi, korxonani yanada 

rivojlantirishning ustuvor yoʻnalishlarini belgilab beradi, bu oʻz navbatida mahsulotlarning 

(koʻrsatilgan xizmatlar, bajarilgan ishlar) haqiqiy tannarxini aniqlashning toʻgʻri va oʻz vaqtida 

belgilanishiga bogʻliqdir. 

Mavzuga oid adabiyotlarning tahlili. 

Mazkur tadqiqot mavzusi doirasida dunyo va mahalliy juda ham koʻplab, iqtisodchi 

olimlar, muhandislar samarali ishlar olib borishgan hamda borishmoqda. Jumladan, mahsulot 

tannarxi hisobini takomillashtirish masalalarini xorijiy va MDH mamlakatlarining iqtisodchi 

olimlari N.D.Vrublyovskiy [11], K.Duri [13], M.A. Vaxrushina [10] V.E.Kerimov [17], 

R.Myullendorf [18], D.Stoun, K.Xitching [22], V.F.Paliy [19], A.D.Sheremetlar [24], tomonidan 

chuqur tadqiq qilingan. 

https://doi.org/10.47390/1342V3I2Y2023N11

Bu borada mamlakatimiz olimlari A.A. Abdugʻaniyev [9], A.X. Rametov [21], 

M.Q.Pardayev [20], O.M.Jumanov [15], B.Xasanov [2] M.Umarova [23], F.Gʻulomova [12] 

tomonidan ilmiy-tadqiqot ishlari olib borilgan. 

Ular tomonidan xarajatlar turlicha talqin qilingan va guruhlangan umumiy jihatdan 

xarajatlarni ishlab chiqarish hajmiga tasir doirasiga qarab farqlagan: 

-doimiy xarajatlar; 

-oʻzgaruvchan xarajatlar.  

Farqli jihati shundaki ushbu guruh tarkibini tariflashda turli qarashlar va talqinlar 

mavjud misol uchun xorijiy professor D.Stoun va K.Xitchinglar [22; 177 b.] fikriga koʻra – 

“doimiy xarajat – maʼlum vaqt davomida nisbatan doimiy boʻlib qoladigan va ishlab chiqarish 

hajmining tebranish yoki ishchanlik faoliyati munosabati bilan oʻzgarmaydigan xarajatlardir. 

Oʻzgaruvchan xarajatlar ishchanlik darajasining oʻzgarishiga mutanosib oʻzgaradigan 

xarajatlardir” deb tariflagan. 

Bu toʻgʻrisida respublikamiz iqtisodchi olimlaridan M.Umarova [23; 62-63 b.] “Mahsulot 

hajmiga bogʻliqlik nuqtayi nazaridan xarajatlar oʻzgaruvchan va shartli doimiy xarajatlarga 

boʻlinadi. Xarajatlarni bunday guruhlanishi mahsulot tannarxini tashkil qiluvchi xarajat 

moddalari miqdoriga ishlab chiqarilgan mahsulot hajmining bir xil taʼsir qilmasligi natijasida 

kelib chiqadi. Xarajat moddalarining ayrilmasi ishlab chiqarilayotgan mahsulot hajmiga 

mutanosib ravishda oʻzgaradi. Boshqalari esa mutanosib ravishda oʻzgarmaydi” — deb 

taʼkidlagan. 

Yana bir respublikamiz iqtisodchi olimlaridan F.Gʻulomova [12; 89 b.] – “ishlab chiqarish 

xarajatlarini tayyorlanayotgan mahsulotning ishlab chiqarish miqdoriga bogʻliqligiga qarab 

sarflangan ikki guruhga oʻzgaruvchan va shartli oʻzgarmaydigan xarajatlarga boʻlishni taklif 

etgan. Doimiy xarajatlar ishlab chiqarish hajmiga bogʻliq boʻlmaydi uning oʻsishiga ham 

bevosita taʼsir etmaydi va ishlab chiqarishning har qanday, hatto nolinchi hajmida ham mavjud 

boʻladi. Bunga korxonaning toʻlov majburiyatlari (zayomlar boʻyicha foiz va boshqa), soliqlar, 

amortizatsiya ajratmalari, ijara haqi, qoʻriqlash xizmatiga toʻlov uskunalarga xizmat koʻrsatish 

uchun sarflar, boshqaruv xodimlari maoshi va shu kabilar kiradi” deb yozgan edi. 

“Ishlab chiqarish xarajatlari — bu bevosita mahsulotlarni (ish, xizmatlarni) ishlab 

chiqarishga ketgan, shuningdek, ularning tannarxini tashkil etuvchi xarajatlar” deb K.B. Urazov, 

M.E. Pulatov [8; 290 b.) “Buxgalteriya hisobi” darsdigida yozgan edi. 

Iqtisodchi olimlaridan B.Safarov va T.Raxmanov [7; 247b.] “Xarajat – bu moddiy 

resurslarni sotib olishga qilingan sarflar bo‘lib‚ daromadlar va xarajatlar konsepsiyasiga ko‘ra‚ 

shu davrning o‘zida daromad keltirishi kerak” deb tariflagan. Hudi shunday ta’rifni F.T. 

Abduvaxidov, I.N. Qo’ziyev, Sh.X. Dadabayev [1; 190 b.] “Buxgalteriya hisobi” darslikgida 

keltirib otishgan. 

Bunda tashqari respulikamiz olimlaring ko’plab adabiyotlarda 1-son BHMS “Hisob 

siyosati va moliyaviy hisobot” da [25] birilag “Xarajatlar –aktivlarning qisqarishi yoki 

sarflanishi natijasida iqtisodiy resurslarning kamayishi, shuningdek daromadlarni olishga oid 

xo‘jalik sub’ektining odatiy faoliyati natijasida majburiyatlarning paydo bo‘lishidir” tarifdan 

foydalaniladi. 

Bugungi kunda olimlar orasida xarajatlarni guruhlash asoslari to'g'risida kelishuv 

mavjud emas, zamonaviy boshqaruv hisobi nazariyalari mualliflarining har biri xarajatlarning 

o'ziga xos tasnifini beradi [14]. 

Har bir korxona xarajatlarini yaʼni tannarxni kamaytirishga harakat qiladi. 

Mamlakatimiz taraqqiyotining hozirgi bosqichida eksport salohiyatini yuksaltirish va milliy 

iqtisodiyotimiz raqobatbardoshligini oshirish koʻp jihatdan tejamkorlikka erishish hamda 

mahsulot va xizmatlar tannarxini pasaytirishga bogʻliq. Shunga koʻra, prezidentimiz 

Sh.M.Mirziyoyev [26] “tarmoqlar boʻyicha mahsulotlar tannarxi oʻrtacha 10 foizga 

qisqartirilgan boʻlsa-da, kimyo va engil sanoat, avtomobilsozlik, qurilish materiallari va boshqa 

bir qator tarmoqlarning ayrim mahsulotlari qimmatligi sababli tashqi bozorlarda raqobatdosh 

boʻla olmayapti. Ayrim korxonalar zarar bilan ishlamoqda” deb oʻrinli taʼkidlandi. 

Tadqiqot metodologiyasi. 

Mazkur mavzuni yoritishda mavzu doirasida olib borilgan ilmiy ishlar, oʻquv 

adabiyotlar, maqolalar tizimli oʻrganilib, ularda yoritilgan ilmiy maʼlumotlar, xulosa va fikrlar 

qiyosiy tahlil etildi. Shular asosida mualliflarning oʻz xulosalari umumlashtirib berildi.  

Natija va muhokamalar. 

Korxona sarf-xarajatlarini turli guruhlarga ajratish bu oʻz navbatida iqtisodiy samarali 

faoliyatidir, chunki ushbu yechim xarajatlarning qiyosiy tahlil qilish imkonini beradi. 

Umuman olganda buxgalteriya hisobi tizimini va xususan ishlab chiqarish xarajatlarini 

hisobga olish tizimini tashkil etishda, texnologik jarayonni, ishlab chiqarishni tashkil etish 

xususiyatlarini, boshqaruv tuzilmalarini, texnik jihozlar va boshqa shu kabi omillarni hisobga 

olish kerak va bular quyidagi omilarni oʻz ichiga oladi: 

- tegishli moddalar boʻyicha ishlab chiqarishning haqiqiy xarajatlarini oʻz vaqtida va 

xolisona aks ettirish; 

- korxona resurslarining oqilona foydalanish ustidan tezkor nazoratni amalga oshirish 

barcha turlari boʻyicha; 

- tashkilot ishchilari va mol-mulkini majburiy sugʻurta qilish xarajatlari; 

- mahsulotlar, ishlar va xizmatlar ishlab chiqarish bilan bogʻliq boshqa xarajatlar. 

Hisobot davrining ishlab chiqarish tannarxiga oldingi hisobot davrlarining xarajatlari 

ham kiradi, bu texnologik jarayonlarning oʻziga xos xususiyatlari bilan belgilanadi. 

Ishlab chiqarish xarajatlari hisobini tashkil etish va mahsulot (ish, xizmat) tannarxini 

hisoblash quyidagilarni oʻz ichiga oladi: 

- ishlab chiqarish (ishlar, xizmatlar)tannarxini hisoblash uchun xarajatlarni tasniflash va 

ularni guruhlashning iqtisodiy asoslari; 

- ishlab chiqarish (ishlar, xizmatlar)tannarxiga kiritilgan xarajatlar tarkibini aniqlash; 

- xarajatlarning har bir elementini baholash usullarini ishlab chiqish va asoslash, ularni 

tayyor mahsulot va tugallanmagan ishlab chiqarish oʻrtasida taqsimlash, bilvosita xarajatlarni 

taqsimlash, hisoblangan mahsulotlar (ishlar, xizmatlar) va hisoblash birliklari hajmini aniqlash, 

hisoblash davriyligini (muddatlarini) belgilash; 

- birlashtirilgan mahsulot turlari oʻrtasida xarajatlarni taqsimlash va qoʻshimcha 

mahsulotlarni baholashni asoslash; 

- hisoblash varaqalarini (hisob-kitoblarni) qurish va ishlab chiqarish (ishlar, xizmatlar) 

tannarxini hisoblash. 

Ishlab chiqarish xarajatlarini hisobga olishni tashkil etishning ajralmas elementi 

ularning tasnifidir, xususan, xarajatlarni toʻgʻridan-toʻgʻri va bilvosita taqsimlashni taʼminlaydi. 

Toʻgʻridan-toʻgʻri xarajatlar ayrim turdagi mahsulotlarni ishlab chiqarish bilan bogʻliq boʻlib, 

toʻgʻridan-toʻgʻri asosda (ishlatilgan xom ashyo va asosiy materiallar narxi, toʻgʻridan-toʻgʻri ish 

haqi va boshqalar) toʻgʻridan-toʻgʻri uning narxiga bogʻliqdir, bilvosita-bu bir necha turdagi 

mahsulotlarni ishlab chiqarish bilan bogʻliq yoki ishlab chiqarish jarayoni bilan bevosita bogʻliq 

boʻlmagan va qabul qilingan bazaga mutanosib ravishda mahsulotlar oʻrtasida taqsimlanadigan 

xarajatlar kiradi (umumiy ishlab chiqarish va umumiy biznes xarajatlari, mutaxassislar va 

boshqaruv xodimlarining ish haqi va boshqalar). 

Qarorlarni tayyorlash, qabul qilish va amalga oshirish bosqichlarida boshqaruv 

ehtiyojlari uchun axborot bazasini shakllantirishning asosiy mezoni boʻlib ishlab chiqarilgan 

mahsulotlar sonining oʻzgarishi munosabati bilan ishlab chiqarish xarajatlarining xatti-

harakatlarini oʻrganishning tahlili hisoblanadi. Xarajatlarning xususiyatiga qarab, xarajatlar 

doimiy va oʻzgaruvchilarga boʻlinadi. Doimiy xarajatlar ishlab chiqarish faoliyatidagi 

oʻzgarishlarga qaramay, ularning asosiy qismida oʻzgarishsiz qoladi. Ushbu toifadagi 

xarajatlarning oʻziga xos xususiyati shundaki, ular ishlab chiqarishning oʻsishi bilan emas, balki 

vaqt oʻtishi bilan toʻplanadi. Oʻzgaruvchan xarajatlar miqdori mahsulot ishlab chiqarish hajmiga 

(ishlarni bajarish, xizmatlar koʻrsatish) bogʻliqdir. Xarajatlarni oʻzgaruvchilar va doimiylarga 

boʻlish hajmning muhim nuqtasini, rentabellik chegarasini, raqobatbardoshlikni hisoblash 

asosida yotadi va oxir-oqibat tashkilotning iqtisodiy siyosatini tanlashga taʼsir qiladi. 

Bundan tashqari, ishlab chiqarish, tovarlar, ishlar, xizmatlar tannarxiga kiritilgan 

xarajatlar ularni iqtisodiy elementlar va xarajatlar moddalari boʻyicha quyidagi yoʻnalishlarda 

guruhlash yoʻli bilan shakllantiriladi: 

- ishlab chiqarish turlari (asosiy, yordamchi, xizmat koʻrsatish); 

- tashkilotning tarkibiy boʻlinmalari; 

- mahsulot turlari, guruhlari (ishlar, xizmatlar). 

Anʼanaga koʻra xarajatlarning quyidagi elementlari ajratiladi: 

- moddiy xarajatlar; 

- mehnat xarajatlari; 

- ijtimoiy ehtiyojlar uchun ajratmalar; 

- asosiy vositalar va nomoddiy aktivlarning amortizatsiyasi; 

- boshqa xarajatlar. 

Har bir elementning xarajatlar tarkibi ishlab chiqarishning tarmoq xususiyatlariga 

bogʻliq va tegishli sohadagi mahsulotlar (tovarlar, ishlar, xizmatlar) narxini rejalashtirish, 

hisobga olish va hisoblash boʻyicha uslubiy tavsiyalar bilan belgilanadi.  

Ayrim turdagi mahsulotlar tannarxini rejalashtirish, hisobga olish va hisoblash uchun 

ularni ishlab chiqarish xarajatlari hisoblash moddalari boʻyicha guruhlanadi. Ishlab chiqarish 

xarajatlarining hisoblash moddalari nomenklaturasi va ularni turli xil mahsulotlar (guruhlar) 

oʻrtasida taqsimlash metodologiyasi, shuningdek, tegishli sohada mahsulot (tovarlar, ishlar, 

xizmatlar) tannarxini rejalashtirish, hisobga olish va hisoblash boʻyicha uslubiy tavsiyalarga 

muvofiq ishlab chiqilgan [3], [4]. Shu bilan birga, dastlabki hujjatlarga muvofiq toʻgʻridan-toʻgʻri 

maʼlum turdagi mahsulotlar tannarxiga bogʻliq boʻlgan ishlab chiqarish uchun toʻgʻridan-toʻgʻri 

xarajatlarni maksimal darajada taqsimlashni taʼminlaydigan analitik buxgalteriya hisobini 

qurish maqsadga muvofiqdir. 

Ishlab chiqarish xarajatlarini hisoblash moddalari yoki elementlari boʻyicha 

guruhlashdan foydalanish har doim ham xarajatlarni boshqarish vazifalariga toʻliq javob 

bermaydi. Buning uchun javobgarlik markazlari kabi buxgalteriya obyektlari ajratiladi. 

Xarajatlarni boshqarish tizimining asosiy funktsiyalari prognozlash va rejalashtirish, 



SCIENCEPROBLEMS.UZ № 2 (3)-2023 йил  

 

90 

buxgalteriya, nazorat qilish (monitoring), muvofiqlashtirish va tartibga solish, shuningdek, 

xarajatlarni tahlil qilish hisoblanadi [6]. Masʼuliyat markazi-bu korxonaning tarkibiy boʻlinmasi 

boʻlib, uning doirasida uning rahbari faoliyat samaradorligi va shu jumladan xarajatlar uchun 

javobgardir. Bu ishlab chiqarish xarajatlarini nafaqat butun tashkilot doirasida, balki alohida 

javobgarlik markazlarida (tarkibiy boʻlinmalar) tasniflashni talab qiladi. 

Ishlab chiqarish xarajatlarini hisobga olish shunday tashkil etilishi kerakki, ishlab 

chiqarilgan mahsulotning har bir turi va navi, bajarilgan ishlar va koʻrsatilgan xizmatlar narxini 

aniqlash mumkin. Shu maqsadda mahsulot turiga, ish va xizmat turlariga, ishlab chiqarish 

texnologiyasi va tashkil etilishiga qarab buxgalteriya hisobi quyidagi usullardan biri bilan 

amalga oshirilishi mumkin: 

- jarayonlar boʻyicha (oʻzgarishlar, bosqichlar, ish bosqichlari); 

- mahsulot turlari boʻyicha – yuqori ixtisoslashgan ishlab chiqarishda; 

- buyurtmalar boʻyicha-shartnomalar boʻyicha maxsus buyurtmalar ishlab chiqarishda; 

- tannarxni hisoblashning buyurtmali va jarayonli tizimlarini qo’llash orqali tannarxni 

va xarajatlarni optimallashtirish yo’llarini ishlab chiqish [16]; 

- yuqoridagi usullarni oʻz ichiga olgan kombinatsiyalangan usulda – turli xil mahsulotlar 

va ishlarni ishlab chiqarishda. 

Agar tashkilot xarajatlarni toʻgʻridan-toʻgʻri taqsimlash imkoniyatiga ega boʻlsa (bir yoki 

bir nechta bir xil turdagi mahsulotlar ishlab chiqariladi), ular toʻgʻridan-toʻgʻri 20 “Asosiy ishlab 

chiqarish” hisob varagʻida hisobga olinadi. Agar tashkilotning ustaxonalarida bir nechta turdagi 

mahsulotlar ishlab chiqarilsa, xarajatlar analitik hisob varaqlarda oldindan toʻplanib, keyin 

mahsulotlarga taqsimlanadi. Uzoq vaqt davom etadigan katta hajmdagi ishlab chiqarishdagi 

umumiy xarajatlar har oyda, kichik hajmdagi va individual ishlab chiqarishda – buyurtma 

bajarilgandan keyin taqsimlanadi. 

Respublikamizda xarajatlarini hisobini tashkil etish Oʻzbekiston Respublikasi Vazirlar 

Mahkamasining 2003-yil 15-oktyabrdagi qarori bilan tasdiqlangan “Mahsulot (ishlar, 

xizmatlar) ishlab chiqarish va sotish xarajatlarining tarkibi, hamda moliyaviy natijalarni 

shakllantirish tartibi toʻgʻrisida Nizom” ga asoslangan.  

Ushbu nizomning mohiyati shundan iboratki, korxona hisobot davrida ishlab topgan 

(xizmatlar koʻrsatgan) daromadi foydasi asos qilib olingan hamda aynan shu tizim asoslangan 

holda xarajatlar tarkibi va ularning guruhlanishi belgilangan. Shuni bilan birga bizningcha 

korxonaning oʻziga xos xususiyatlarini hisobga olib va kompleks yondashuv maqsadga 

muvofiqdir, ushbu tizimdan foydalanish korxona faoliyatining yuqori iqtisodiy natijalariga 

erishishga imkon beradi. 

Yana bir asosiy masala sifatida mahsulot sifatini yaxshilashga qaratilgan tizim bugungi 

kun talabidir, yuqoridagi nizom bu masalani ikkilamchi vazifa sifatida koʻrsatadi, ushbu fikrimiz 

asoslash uchun quyidagilarni keltirib oʻtamiz:  

- birinchidan, oʻsha yillarda va hozir ham sifatni yaxshilashga qaratilgan xarajatlarini 

hisobga olishning aniq metodologiyasi ishlab chiqilmagan, bu samarali innovatsion 

mahsulotlar ishlab chiqarish ragʻbatlantirish tizimini amalda tashkil qilishni qiyinlashtiradi; 

- ikkinchidan, sifat xarajatlarini hisobga olish faqat boshqaruv hisobi tizimini tashkil 

etish orqali amalga oshirish mumkin. Yuqoridagi tasniflar va qabul qilingan nizom qabul 

qilingan yillarda yurtimizda buxgalteriya hisobida “boshqaruv hisobi” tushunchasi hali mavjud 

emas edi; 

- uchinchidan, sifat menejmenti sohasida amaliyotchilar-mutaxassislar yoʻq edi, chunki 

mamlakatdagi taʼlim muassasalari ularni tayyorlash yoʻnalishlari hali mavjud emas. 

Bugungi kunga kelib mahalliy va xorijiy mutaxassislarning nashrlarini umumlashtirish, 

shuningdek oʻz tadqiqotlari asosida jadvalda keltirilgan xarajatlar tasnifi ishlab chiqildi. (1-

jadval) 

1-jadval 

Mahsulot sifati yaxshilashga qaratilgan xarajatlar tasnifi 

Tasniflash xususiyati Xarajatlarni tasniflash guruhi 

Belgilangan maqsadga 

muvofiq 

- sifatni yaxshilash; 

- sifatni taʼminlash uchun; 

- sifat menejmenti boʻyicha. 

Xarajatlarning iqtisodiy 

tabiati boʻyicha 

- joriy (doimiy); 

- birdaniga (bir martalik) 

Xarajatlar turi boʻyicha - samarali; 

- samarasiz 

Aniqlanish usuli boʻyicha - toʻgʻridan-toʻgʻri; 

- bilvosita 

Hisobini tashkil etish 

boʻyicha 

- toʻgʻridan-toʻgʻri hisobga olish mumkin; 

- toʻgʻridan-toʻgʻri hisobga olinmaydi; 

- iqtisodiy jihatdan hisobga olinmaydigan xarajatlar 

Mahsulotning hayot 

aylanish bosqichlari 

boʻyicha 

- mahsulotning loyihalashtirish bosqichi boʻyicha; 

- mahsulot ishlab chiqarish bosqichi boʻyicha; 

- mahsulotlardan foydalanganda bosqichi boʻyicha 

Ishlab chiqarish jarayoniga 

nisbatan 

- asosiy ishlab chiqarishda sifat boʻyicha; 

- yordamchi ishlab chiqarishda sifat boʻyicha; 

- ishlab chiqarishga xizmat koʻrsatishda sifat boʻyicha 

Buxgalteriya usuli boʻyicha - rejalashtirilgan; 

- haqiqiy 

Tuzilishning tabiati 

boʻyicha 

- korxona uchun; 

- ishlab chiqarish uchun ( ustaxona, uchastka); 

- mahsulot turlari boʻyicha 

Buxgalteriya hisobini 

shakllantirish obyektlari 

boʻyicha 

- mahsulotlar; 

- jarayonlar; 

- xizmatlar 

Buxgalteriya turi boʻyicha - operativ; 

- analitik; 

- buxgalteriya boʻyicha; 

- maqsad boʻyicha. 

 

Belgilangan maqsadga muvofiq quyidagilar ajratiladi: sifatni yaxshilash, sifatni 

taʼminlash va sifat menejmenti xarajatlari. Isteʼmolchining kutilayotgan talablarini qondirishga 

qaratilgan xarajatlar xarajatlarning birinchi guruhiga kiradi. Ikkinchi guruhga isteʼmolchi 

tomonidan mahsulot yoki xizmatlar sifatiga qoʻyiladigan talablarni qondirish uchun qilingan 

barcha xarajatlar kiradi. Mahsulotlar (xizmatlar) sifatining aniqlash yoki yuzaga kelishi 

mumkin boʻlgan nomuvofiqliklarini bartaraf etish uchun zarur boʻlgan tuzatish va profilaktika 

choralarini ishlab chiqish hamda amalga oshirish uchun xarajatlar sifat menejmenti xarajatlari 

deb tan olinadi. Xarajatlarning bunday tasnifi korxonaning sifat sohasidagi faoliyatining 

zamonaviy mazmuniga mos keladi. 

Biroq, amalda, maʼlum bir guruhga xarajatlarni belgilash qiyin, chunki, masalan, sifatni 

taʼminlash xarajatlarining tarkibi va tuzilishi sifatni yaxshilash hamda sifat menejmenti 

xarajatlarining alohida elementlarini oʻz ichiga olishi mumkin. Bizning fikrimizcha, yuqorida 

aytib oʻtganimizdek, mahsulot sifatni yaxshilashga qaratilgan nizomni ishlab chiqish ushbu 

qiyinchiliklardan qochishga imkon beradi. Ushbu xarajatlarni ajratish uchun asos sifatida 

buxgalteriya hisobi metodologiyasi yondashuvlaridan foydalanishni tavsiya etamiz: sifatni 

taʼminlash xarajatlari joriy xarajatlar hisoblanadi va sifatni yaxshilash bilan bogʻliq xarajatlar 

uzoq muddatli xarajatlarga bogʻliq boʻladi. 

Xulosa. 

Korxonalarda ishlab chiqarish hisobini tashkil etish asosan ishlab chiqarish 

texnologiyasi va tashkil etilishiga, ishlab chiqarilayotgan mahsulotlarning xususiyatiga, 

boshqaruv tuzilishiga va xoʻjalik operatsiyalarini hujjatlashtirish jarayonlarini belgilaydigan 

boshqa omillarga, ularni tizimlashtirish, umumlashtirish va taqdim qilish, sintetik va analitik 

buxgalteriya hisobini yuritish, xarajatlarni farqlash va taqsimlashga va boshqalarga bogʻliq.  

Har bir korxona oʻzi uchun oʻz maqsadlariga yanada aniqroq javob beradigan va ishlab 

chiqarish va umuman korxonaning samaradorlik va rentabelligini oshirishga olib keladigan 

buxgalteriya usulini mustaqil ravishda tanlashi kerak [5]. 

Tegishli tarmoq yoki iqtisodiy faoliyat turining xususiyatlaridan kelib chiqib xarajatlarni 

tasniflash har bir xo’jalik yurutuvchi subyektning samarali xarajatlarni boshqaruv tizimini 

yaratishga olib keladi. Shuning uchun boshqaruv hisobi uchun xarajatlarni tasniflash 

yoʻnalishlari eng mos va toʻliq boʻlib, ular uning ehtiyojlariga toʻliq javob beradi va boshqaruv 

hisobi metodologiyasini takomillashtirish uchun ishlatilishi mumkin. 

Yuqoridagi mexanizmdan foydalanish buxgalteriya registrlarida mahsulot ishlab 

chiqarish va sotish xarajatlari boʻyicha hisob-kitoblarning birligini taʼminlaydi va shuning 

uchun korxona natijalarini shakllantirish ustidan nazoratni oshirishga imkon beradi. 

Shunday qilib, biz ishlab chiqarish xarajatlarini nazorat qilishni optimallashtirish 

yoʻnalishlaridan biri sifatida mahulot sifatni oshirini rag’barlantirish tizimi shakilantirish, 

bizning fikrimizcha bugungi kunning talabidir. Ushbu masala boʻyicha keyingi tadqiqotlarni 

yuqorida koʻrsatilgan mexanizmni amaliy amalga oshirish, buxgalteriya registrlarini ishlab 

chiqish, buxgalteriya hisobida ham, balansdan tashqari buxgalteriya hisobida ham mahsulot 

ishlab chiqarish xarajatlariga nisbatan axborot oqimlarining ishonchli shakllanishini taʼminlash 

sohasida amalga oshirish maqsadga muvofiqdir. 

